სამეგრელო-ზემო სვანეთის პილოტური პროგრამა

[bookmark: _GoBack]პილოტური პროგრამის „ტუბერკულოზის, აივ/ინფექცია შიდსის, C ჰეპატიტის სკრინინგის ინტეგრირება პირველად ჯანდაცვაში და პარტნიორობის განვითარება დაავადებათა ადრეული გამოვლენისთვის სამეგრელოს - ზემო სვანეთის რეგიონში“   მიზანია ტუბერკულოზის, აივ/ინფექცია შიდსის, C ჰეპატიტის სკრინინგისა და დროული გამოვლენის შესაძლებლობების განვითარება პირველადი ჯანდაცვის რგოლში, ასევე, ამ მიზნით ადგილობრივ დონეზე სახელმწიფო/კერძო პარტნიორების მობილიზება და ამ დაავადებათა მართვის ჰორიზონტალური ინტეგრაციის ხელშეწყობა. 
პროგრამის წარდგენა რეგიონის ხელმძღვანელობის მონაწილეობით მოეწყო გასული წლის 25 ნოემბერს. პროგრამის მხარდაჭერის თაობაზე შრომის, ჯანმრთელობისა და სოციალური დაცვის სამინისტროს წერილს გამოეხმაურა რეგიონში სახელმწიფო რწმუნებული და უკლებლივ ყველა ახლად არჩეული მერი, შესაბამისად რეგიონის ყველა მუნიციპალიტეტში პროექტს აქვს მხარდაჭერა, როგორც ადგილობრივი მთავრობის, ასევე, ჯანდაცვის მენეჯმენტის და სპეციალისტების მხრიდან.
პილოტური პროგრამა ხორციელდება საოჯახო მედიცინის ეროვნული სასწავლო ცენტრის მეშვეობით, რომელიც გლობალური ფონდის  დაფინანსებით მიმდინარე ტუბერკულოზის მართვის პროგრამის ფარგლებში ცენტრის მიერ შეირჩა ტენდერის გზით. 
უშუალოდ სკრინინგის ინტენსიური ფაზა დაიწყება 1 აპრილიდან, რომელსაც ექნება როგორც რუტინული, ასევე კამპანიური ხასიათი.
დღემდე განხორციელებული ღონისძიებები
· განხორციელდა ინდივიდუალური შეხვედრები ყველა  მუნიციპალიტეტში/მერებთან რაიონული საინფორმაციო კამპანიის ორგანიზების მიზნით; ასევე შეხვედრები პირველადი ჯანდაცვის პროვაიდერებთან, საზოგადოებრივი ჯანდაცვისა და არასამთავრობო ორგანიზაციების წარმომადგენლებთან;

· შესაბამის სამედიცინო მომსახურების მიმწოდებლებთან გაფორმდა ურთიერთთანამშრომლობის მემორანდუმები, რითაც გაცხადდა პროგრამის განხორციელებაში პარტნიორების კეთილი ნება თანამშრომლობის შესახებ და განისაზღვრა თითოეული მხარის როლი და ფუნქციები;

· მომზადდა და დაიბეჭდა პროგრამის თაობაზე საინფორმაციო მასალები (ბანერები/პოსტერები/ბუკლეტები) პარტნიორი მხარეებისთვის და პაციენტებისთვის;

· შემუშავდა პჯდ დონეზე TB/HIV/HCV სკრინინგის ინტეგრირებული პროტოკოლი;

· შემუშავდა პჯდ პერსონალის ტრენინგის მოდულები და სასწავლო მასალები. მომზადებული პროტოკოლისა და სასწავლო მასალების საფუძველზე მზადდება ელექტრონული სასწავლო მოდული  ვებ-გვერდზე განსათავსებლად;	

· განხორციელდა მულტიდისციპლინული შეხევდრები რაიონებში ცალ-ცალკე. მულტიდისცილინარული შეხვედრებში მონაწილეობა მიიღო სამედიცინო დაწესებულებების მენეჯერებმა, საზოგადოებრივი ჯანდაცვისა და სხვა დაინტერესებული მხარეების წამომადგენლებმა. მულტიდისციპლინარულ შეხვედრებზე მოხდა ყველა მონაწილე მხარის, ასევე, ორგანიზაციის შიგნით, გუნდის წევრების როლების დემონსტრირება,  პასუხისმგებლობების სათანადოდ გადანაწილება და რაიონის დონეზე ხარისხის მონიტორინგის გუნდების ჩამოყალიბება. აღნიშნული გუნდები მოახდენენ პროგრამის განხორციელების მონიტორიგს;

· ჩატარდა რაიონული (აბაშა, წალენჯიხა, მარტვილი, სენაკი, ჩხოროწყუ, ხობი, ზუგდიდის და ფოთის, მესტიის მუნიციპალიტეტები) საგანმანათლებლო კამპანია

მიმდინარე ქტივობები:
· 23 მარტამდე დასრულდება ტრენინგები ექიმებისა და ექთნებისთვის; იდენტიფიცირებულია სასწავლო პროგრამაში მონაწილეები, შექმნილია სერვისის მიმწოდებელი პერსონალის  საინფორმაციო ბაზა; რეგიონის მასშტაბით გადამზადებას გაივლის და პროგრამაში ჩაერთვება 200 ექიმი და 200 ექთანი;

· მარტში განხორციელდება რაიონების მიხედვით შექმნილ ჯგუფებთან განმეორებითი ინდივიდუალური შეხვედრები ინტეგრირებული პროტოკოლით განსაზღვრული აქტივობების დაწყების სრული მზადყოფნის მიზნით;

· 1 აპრილიდან დაიწყება პროტოკოლის აქტიური დანერგვა; 

· მაისიდან დაიწყება  სამუშაო ადგილზე ვიზიტები  სკრინინგის ინტეგრირებული მოდელის  დანერგვაზე ზედამხედველობის, ინდივიდუალური საჭიროებების განსაზღვრისა და ადგილებზე დამატებითი  ტრენინგების უზრუნველყოფის მიზნით. ვიზიტები განხორციელდება ყველა რაიონული ცენტრის პირველადი ჯანდაცვის მთავარ მიმწოდებელთან და ასევე, თითოეულ რაიონში სოფლის 1-2 ამბულატორიაში;

· პროტოკოლის დანერგვაზე მეთვალყურეობას განახორციელებენ ხარისხის ჯგუფები; 

· მონაცემების პერიოდული/რეგულარული მონიტორინგი და სკრინინგის სერვისების ხარისხის შეფასება განხორციელდება წინასწარ შემუშავებული ინდიკატორების საფუძველზე, განსაზღვრული საბაზისო და სამიზნე მონაცემების გათვალისწინებით;

მუნიციპალური პროგრამები
· მოეწყო შეხვედრები ყველა მუნიციპალიტეტში პილოტის მხარდამჭერი ადგილობრივი პროგრამების პარამეტრების განხილვის მიზნით; დისკუსია მუნიციპალური პროგრამის წარმატებით განხორციელების (მ.შ. პარამეტრების/მოტივაციის/ხარისხის უზრუნველყოფის სისტემის შექმნის) თაობაზე;
· პროგრამის ფარგლებში სამოტივაციო სისტემების შექმნისა და პროცესების წახალისებისათვის ადგილობრივი მთავრობისგან მოპოვებულ იქნა ფინანსური მხარდაჭერა ჯამური 181 075 ლარის ოდენობით, რომელიც მიმართული იქნება დაგეგმილი სამიზნეების მიღწევის წასახალისებლად.

გამოყოფილი თანხა და სამიზნე კონტიგენტი რაიონების მიხედვით:
	მუნიციპალიტეტი
	მერი
	გამოყოფილი თანხა ლარებში
	სამიზნე კონტიგენტი

	ზუგდიდი
	ლაშა გოგია
	50 000
	28 500

	აბაშა
	ლევან მაკალათია
	12 250
	7 000

	სენაკი
	ლევან კუპრეიშვილი
	12 250
	7 000

	ხობი
	გოჩა ქაჯაია
	14 875
	8 500

	მარტვილი
	ალექსანდრე გრიგალავა
	25 000
	14 200

	ჩხოროწყუ
	დავით გოგუა
	11 550
	6 600

	წალენჯიხა
	ბესიკ ფარცვანია
	14 900
	8 500

	ფოთი
	გოჩა კურდღელია
	24 500
	14 000

	მესტია
	კაპიტონ ჟორჟოლიანი
	15 750
	9 000

	სულ
	
	181 075
	103 300


შენიშვნა: ინფრმაცია მოწოდებულია საოჯახო მედიცინის სასწავლო ცენტრის მიერ
